ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.
501. fundur byggðarráðs Húnaþings vestra  haldinn þriðjudaginn 7. ágúst 2007 kl. 10:00 á skrifstofu sveitarstjóra.
Dagskrá:
1. Úthlutun byggðakvóta Húnaþings vestra.

2. Erindi Sýslumannsins á Blönduósi.

3. Boðun hluthafafundar Forsvars ehf.

4. Bréf skólastjóra grunnskóla.

Afgreiðslur:
1. Byggðarráð Húnaþings vestra krefst þess að Sjávarútvegsráðuneytið taki til endurskoðunar úthlutun Fiskistofu á byggðakvóta Húnaþings vestra. Úthlutunin er á engan hátt í samræmi við vilja sveitarstjórnarinnar og því er endurskoðun úthlutunarinnar óhjákvæmileg. Í samskiptum sveitarstjórnar Húnaþings vestra við fulltrúa Sjávarútvegsráðuneytisins og Fiskistofu hefur ávallt komið fram að vilji sveitarstjórnarinnar sé að byggðakvóta sveitarfélagsins verði úthlutað til tveggja útgerða þ.e. B.B.H. útgerðar ehf. og Eðvalds Daníelssonar. Byggðarráð Húnaþings vestra krefst þess að Sjávarútvegsráðuneytið staðfesti þær úthlutunarreglur sem sveitarfélagið hefur samþykkt og að byggðakvóta sveitarfélagsins verði úthlutað í samræmi við ákvæði þeirra.
2. Fram lagt erindi Sýslumannsins á Blönduósi þar sem óskað er umsagnar vegna umsóknar Félagsheimilisins á Hvammstanga um endurnýjun leyfis til rekstrar félagsheimilis. Byggðarráð mælir með því að umbeðið leyfi verði veitt.
3. Lagt fram bréf Forsvars ehf. um boðun hluthafafundar félagsins. Fundurinn verður haldinn þann 20. ágúst nk. kl. 16:00 að Höfðabraut 6 á Hvammstanga. Samþykkt að sveitarstjóri verði fulltrúi Húnaþings vestra á fundinum og Heimir Ágústsson til vara. Elín R. Líndal vék af fundinum við umfjöllun þessa dagskrárliðar.
4. Fram lögð tillaga skólastjóra Grunnskóla Húnaþings vestra um ráðningu Guðrúnar Óskar Steinbjörnsdóttur og Ingibjargar Helgadóttur í stöður skólaliða. Byggðarráð samþykkir tillöguna. Heimir Ágústsson óskar eftir því að byggðarráð taki til skoðunar ákvæði 62. greinar Samþykktar um stjórn og fundarsköp Húnaþings vestra um ráðningu starfsmanna.
Samþykkt að taka á dagskrá:

5. Fundargerð 128. fundar skipulags- og umhverfisráðs Húnaþings vestra frá 2. ágúst sl. lögð fram til kynningar og afgreiðslu. Byggðarráð samþykkir fundargerðina.

Fundargerð upplesin og samþykkt.



Fundi slitið kl. 12:00

Heimir Ágústsson(sign.),
Guðný Helga Björnsdóttir(sign.),
Elín R. Líndal(sign.),
Skúli Þórðarson(sign.).
Áheyrnarfulltrúi:

Oddur Sigurðarson(sign.).

